Najib Rakam Takziah Kepada Keluarga ADUN Pengkalan Kubor

KUALA LUMPUR, 20 Ogos (Bernama) -- Perdana Menteri Datuk Seri Najib Tun Razak
merakamkan ucapan takziah kepada keluarga anggota Dewan Undangan Negeri (ADUN)
Pengkalan Kubor, Kelantan, Datuk Noor Zahidi Omar yang meninggal dunia akibat kanser
hati, awal hari ini.

"Takziah kepada keluarga Datuk Noor Zahidi Omar, Adun Pengkalan Kubor yang pulang ke
rahmatullah pagi tadi. Semoga roh beliau dicucuri rahmat, al-Fatihah," Najib berkata
menerusi twit terbaharu di laman Twitter di sini, Rabu.

Noor Zahidi yang menjadi ADUN Pengkalan Kubor selama tiga penggal dan Ketua Umno
Tumpat selama empat penggal meninggal dunia akibat kanser hati di sebuah hospital di
Guangzhou, China pada pukul 5.45 pagi waktu Malaysia.

Pada pilihan raya umum tahun lepas, Allahyarham yang mewakili Barisan Nasional
mengalahkan calon Parti Keadilan Rakyat (PKR), Saharun Ibrahim dan calon Bebas Izat
Bukhary Ismail Bukhary dengan majoriti 1,736 undi.

